
özlüyündə bir şey verə bilməz. Ali məktəbin müasir vəziyyəti bu problemləri həll 

etməyi tələb edir. Bu isə təlim-tərbiyə nəzəriyyəsini zənginləşdirmədən qeyri- 

mümkündür. Çünki təlim-tərbiyənin hər bir yeni proqramı, nəticə etibarilə, təlim-
təriyə nəzəriyyəsinin praktik olaraq reallaşdırılmasıdır. Bu, o deməkdir ki, təlim işini 

daha intensiv qurmaq, tələbələrin potensial qüvvə və imkanlarından maksimum 

düşünülmüş şəkildə və «qənaətlə» istifadə etmək, zəruri ləlim materialını 

məqsədəuyğun surətdə seçmək, tələbələrə pedaqoji cəhətdən əsaslandırılmış ən tipik, 
ən zəruri, ən effektiv tapşırıqlar vermək, vaxta maksimum surətdə qənaət etmək, 

tələbələrin müstəqil işlərinin daha rasional metod və priyomlarından istifadə etmək, 

elmə olan marağı daha da inkişaf etdirmək, ixtisasla bağlı biliklərin mənimsənilməsi 
cəhdini artırmaq lazımdır. Ali məktəbdə təlim və tərbiyə prosesi müəyyən ümum-

pedaqoji qanunauyğunluqlara və qaydalara tabedir. Bununla belə, həm təlim, həm də 

tərbiyə prosesinin məzmunu, vəzifələri, yolları və təşkili formaları özünəməxsus 

spesifik xüsusiyyətlərə malikdir. Beləliklə, ali məktəbdə təlim-tərbiyə işini 
təkmilləşdirməyin daha bir neçə istiqamətini qeyd edə bilərik, ali məktəbdə təlim 

prosesinin təşkilinin yeni formalarını müəyyənləşdirmək, tədris metodikasının ümumi 

məsələlərini işləmək, xüsusi metodikaları təkmilləşdirmək, ali məktəbdə pedaqoji 
psixologiyaya diqqəti artırmaq lazımdır. 

Bu məruzənin əsas məqsədi ölkəmizin iqtisadi maraqlarını qeyri-neft 
sektorunun, sahibkar istehsalçılığının strateji insan resurslarının inkişafı istiqamətində 

səfərbər etməkdir. Azərbaycan iqtisadiyyatının yeni hədəfi milli gücünü yerin 

dərinliyindən deyil, beyin dərinliyindən almaqdır. Çünki yaşadığımız bilgi və 

texnologiyalar çağında hər bir dövlətin gücünü ölkənin təbii sərvətləri deyil, ölkə 
insanının intellektual potensialı təyin edir. Çağımıza qədər iqtisadi rəqabət onun qol 

gücündən asılı idi. Çağımızda beyin gücündən asılıdır. Çağımız keçmişlə deyil, 

gələcəklə yarış çağıdır. İnsan beyni artıq keçmişin əl əməyi ilə deyil, gələcəyin süni 
zəkası ilə rəqabətdədir. Dövlət başçımız Cənab İlham Əliyevin də bu məsələyə xüsusi 

diqqət ayırması da bu fərqindəliyin təzahürüdür. Artıq hər bir dövlət, cəmiyyət üçün 

müasir iqtisadi güc məkanı deyil, zamanı yaxalamaq bacarığıdır. Yaşadığımız bilgi 



44  

çağında hər bir dövlətin, mədəniyyətin gücünü ələ keçirə bildiyi təbii sərvətlər deyil, 

əldə etdiyi elmi-mədəni və intellektual imkanlar təyin edir. İqtisadi münbitliyi isə 

insan kapitalı müəyyənləşdirir. Ölkəmiz artıq öz inkişafını neft gəlirlərinə bağlamır. 
Neftdən daha etibarlı sərvət olan insan faktoruna yönəldir. Bugün Azərbayan 

iqtisadiyyatı yerin dərinliyindən beyin dərinliyinə köçün həyəcanını yaşayır. 

Azərbaycanın yerləşdiyi mühüm əlverişli mövqe onun təbii sərvətlər ilə zənginliyini 

şərtləndirmişdir. Bu isə uzunmüddətli dövrdə onun iqtisadiyyatının formalaşmasında 
eyni zamanda qlobal miqyasda mövqeyinin güclənməsinə əlverişli şərait yaratmışdır. 

Mövzumuzda əsasən neft kapitalından insan kapitalına keçid prosesindən 

danışacağıq. Belə ki, Azərbaycanın neft ilə bol olan bir ərazidə yerləşməsi onun 
iqtisadi inkişafına və sosial islahatların miqyasının davamlı formada 

genişləndirilməsinə səbəb olmuşdur. Müasir neft əsrinin davam etdirilməsi və bu 

ehtiyatların dünya bazarına maneəsiz şəkildə çıxarılması əksər yüksəlişlərə imkan 

verməklə bərabər iqtisadi, sosial, mədəni və humanitar sahələrdə nəzərəçarpacaq 
formada dönüş yaratmışdır. Neft strategiyası ilə bağlı strategiyanın hazırlanması və 

bu zaman Amerika və Norveç standartlarından istifadə olunması  şəffaflığın mümkün 

səviyyədə həyata keçirilməsinə şərait yaratmışdır. Azərbaycan höküməti neft və qaz 
satışından əldə edilən gəlirləri bütün sektorlara sərf etməklə iqtisadiyyatın 

dərinləşməsi və diversifikasiyasına nail olmuşdur. Neft gəlirləri cəmiyyətin bütün 

üzvlərinin həyatında öz müsbət təsirini göstərməkdədir. Hər il bu istiqamətdə 

mərhələli şəkildə əsaslı addımlar atılır. Regionlarda istifadəyə verilən müəssisə, 
zavod, fabrik və digər ictimai əhəmiyyətli müəssisələrin əksəriyyəti məhz neftdən 

daxil olan gəlirlərin hesabına həyata keçirilir. Neft fondundan gələn gəlirlərin 

infrastruktur və investisiya bölmələrinə istiqamətləndirilməsi respublikanın bütün 
bölgələrinin simasının dəyişməsinə səbəb olur. Neftdən daxil olan gəlirlərin hesabına 

reallaşan idarəetmə sisteminin gücləndirilməsi və fəaliyyətinin çoxşaxəli istiqamətdə 

inkişafı ölkəmizin hər il dünyada müasir texnologiyalar tətbiq edən ölkələr sırasında 

reytinqinin artmasına səbəb olur. Danılmaz haldır ki, qazanılmış nailiyyətlərin 
arxasında insan intellekti və zəkası durur. Buna görədə neft gəlirlərinin intellektual 

mülkiyyətə və insan resurslarının inkişafına yönləndirilməsi prioritet istiqamətlərdən 

biridir. Prezident İlham Əliyevin dediyi kimi əsas məqsədimiz “qara qızılı” insan 
kapitalına çevirməkdir. “Neftimizi, yəni qara qızılı insan kapitalına çevirə bildik”. 

Son aparılan siyasi və iqtisadi islahatlar nəticəsində ölkədə iqtisadi artımı 96% 

səviyyəsinə qaldıra bilmişik. Azərbaycanın əldə etdiyi gəlirlərin insan kapitalına 

yönləndirilməsi əsas məqsədlərdən biri olduğu üçün bu istiqamətdə xüsusi 
ixtisaslaşdırılmış struktur yaradılması qarşıya hədəf olaraq qoyulmuşdur. Bu 

təşəbbüsün həyata keçirilməsi ilə yüksək idarəetmə və intellektual qabiliyyətlərə 

malik olan insan kapitalı bazası formalaşdırılacaqdır. İEÖ-in ən qiymətli sərvəti məhz 

zəngin bilik və bacarıqlara malik olan insan resurslarıdır. Azərbaycanda bu 
xüsusiyyətlərə malik olan bazanın formalaşdırılması  üçün kifayət qədər resurslar 

mövcuddur. Ölkəmizin həm daxilində həm də xarici dövlətlərin reytinqli elmi 

institutlarında olan peşəkar kadr ordusu qloballaşan dünyanın elmi və mədəni 
tərəqqisinin ölkəmizə köçürülməsinin əsas bazasıdır. Onlar isə idarəetmə 

texnologiyalarının ən qiymətli qızıl ordusu sayıla bilər. Dünya artıq texnokapitalizm 

yaxud bilgi iqtisadiyyatı adını almış yeni bir çağa qədəm qoyub. Artıq insan 

yarıtexnoloji bir varlıqdır. Homoinformatikusdur-fransız filosofu Leokarın dediyi 

kimi yeni çağ insanının bilgi və texnologiya ilə maraqlanmamaq şansı yoxdur. Çünki 

bilgi və texnologiya özü onunla maraqlanır. İnformasiya və kommunikasiya 
texnologiyalarında baş verən yeniliklər nəticəsində mədəni, elmi, iqtisadi, siyasi və s. 

mühitlərdə yaşanan qlobal metamorfozların qaçınılmaz təsirləri mikro və makro 

səviyyədə bir çox anlayışların yenidən mənalandırılması və tədbiqini tələb edir. Bu 

zaman ərzində isə biz çox ciddi amil olaraq vurğulamalıyıq ki, 2024-cü il 
Azərbaycanda “Yaşıl dünya naminə həmrəylik” ili elan edilmişdir. Bu mövzunu öz 

tezisimizlə əlaqələndirərək texnologiyanın ətraf-mühitə verdiyi töhfədən yetərincə və 

anlamlı şəkildə danışa bilərik. Belə ki, günü-gündən qloballaşan dünyada bu əsas 
prioritet mövzudur.  

Yaşıl  dünya və smart grids: mövcud və qurulmaqda olan ayrı-ayrı şəbəkələrin 

yaşıl texnologiya ilə təmin edilməsi və onların vahid smart gridslərdə cəmlənməsi. 

Yenilənməkdə olan materiallar: bu materialların inkişafı və təkmilləşdirilməsi 
neft sənayesindəki müstəmləkələrin və artıq məhsulların azaldılmasına kömək edə 

bilər. 

Dronlar və təkmilləşdirilmiş sensorlar: Təbii ekosistemlərin və su nəqliyyatının 
sürətli təhlilinə nail olmaq üçün sensor və dron texnologiyalarının kombinasiyası. 

Mobil energetika: elektrikli avtomobillər və idarəetmə sisteminin 

təkmilləşdirilməsi və daha çox yatırım edirilməsi, nəqliyyat yollarının və 

infrastrukturun qurulması. Bu mövzuların hər biri fərdi şəkildə texnologiyanın 
inkişafının yaşıl ekosistemə təsirininin müsbət dərəcədə əhəmiyyətliliyi yollarını 

təqdim edir. XX əsrdə insan zəkası məkanı aşmağı hədəfləyirdi XXI əsrdə isə o, 

zamanı aşmaq zorundadır. Bunun üçün isə o özündən daha sürətli düşünən və 
düşündüyünü gerçəkləşdirən yüksək texnologiyalar yaratmalıdır. Bugün bütün dünya 

İEÖ-lərdə olduğu kimi Azərbaycanda da bilgi və texnoloji çağına hazırlıq gedir. 

Təsadüfi deyil ki, ölkə başçısı Cənab İlham Əliyev dəfələrlə bu mövzuya toxunub və 

müxtəlif qurumlar qarşısında öhdəliklər qoyub. Müasir çağın insanı artıq gələcəyə 
necə getmək haqqında deyil, üstünə gələn gələcəyi necə qarşılamaq haqqında 

düşünür. Elmi-texnoloji inkişafın sürəti artıq bütün sahələrdə insanlığın təbii-tarixi 

inkişafını qabaqlayır. Bugün üstümüzə, içində mövcud olmadığımız bir gələcək gəlir. 
Qibtə edən tərəfdə odur. Biz onunla maraqlanmasaq da o gec-tez bizimlə 

maraqlanacaq. Nə qədər absurd bir gerçəklik olsa da gələcək bizi deyil, biz gələcəyi 

qarşılamağa hazır olmalıyıq. Eynən üstümüzə gələn və toqquşacağımız halda hansı 

aqibətlə üzləşəcəyimizi bilmədiyimiz bir prosesi qarşılamağa hazırlaşdığımız kimi. 
Bu toqquşmadan qalib ayrılmaq üçün insan resurslarımızın strateji gücünün dəyişən 

şərtlərə uyğunlaşmağı asanlaşdıracaq çevik inkişaf proqramlarında nə qədər hazır 

olduğumuzu bugün dəyərləndirməliyik. Çünki bugün, keçmişin nəticələri olmaqla 

gələcəyin də səbəbləridir. Beləliklə, neft-qaz sektorundan əldə edilən vəsaitlərin 
intellektual kapitalın inkişafına yönləndirilməsi ilə Azərbaycanın müasir standartlara 

cavab verən çoxşəxəli tərəqqisi və davamlı inkişafı üçün etibarlı zəmanətə çevrilir. 

Kiçik və orta biznes müəssisələrinin maliyyə imkanları, maliyyələşdirmə 

mənbələrinin quruluşu, onların iqtisadi və investisiya fəallığına mühüm təsir göstərir. 
Hazırda Azərbaycanda kiçik və orta sahibkarlara dövlət, özəl beynəlxalq maliyyə 

köməyi sistemi fəaliyyət göstərir. Müstəqillik illərində kiçik və orta müəssisələrə 

maliyyə köməyi sahəsində müəyyən müsbət təcrübə toplanmışdır. Lakin bütün 
bunlara baxmayaraq, öz potensialına görə ölkənin iqtisadiyyatında mühüm rol 

oynayan kiçik və orta sahibkarların maliyyə vəsaiti mənbələrindən yetərincə istifadə 

etməsi məhdud xarakter daşıyır. Bu məhdudluq uzun və qısamüddətli kreditlərin əldə 

olunmasında da özünü göstərir. Azərbaycanda həlli tələb olunan mühüm vəzifələrdən 
biri kiçik və orta biznesin investisiya fəaliyyətinin fəallaşdırılması və bu bölməyə 

maliyyə resurslarının cəlb olunması imkanlarının genişləndirilməsidir. Kiçik və orta 

sahibkarların öz pul yığımı imkanlarının olmaması, dövlət büdcəsindən bu sektora 
vəsait yönəltmək imkanlarının məhdudluğu, kommersiya banklarının öz kredit 

resursları, o cümlədən beynəlxalq və xarici maliyyə institutlarının kredit resursları 

üçün faiz dərəcəsinin yüksək olmasl, təminat və girov çətinlikləri kiçik və orta 

biznesin maliyyələşdirilməsini çətinləşdirir.  
Qeyd etmək lazımdır ki, Azərbaycanda kiçik və orta biznesin inkişafına təsir 

edən amillər içərisində maliyyə amilləri bazar iqtisadiyyatına keçidin bütün dövrü 

ərzində ən zəif təsur qüvvəsinı malik olmuşdur. Bu, bir tərəfdən maliyyə resurslarının 
məhdudluğu ilə izah olunursa, digər tərəfdən verilən kreditlərin səmərəsiz istifadəsi, 

geri qaytarılmaması ilə izah oluna bilər. Kiçik və orta biznesin fəaliyyətinin 

maliyyələşdirilməsinin əsas mənbələrinə dövlət büdcəsi vəsaiti, kommersiya 

banklarının kredit resursları, beynəlxalq vı xarici bankların və maliyyə institutlarının 
kredit xətləri aiddir.     

Azərbaycanda kiçik və orta sahibkarlara dövlət maliyyə köməyinin iki 

mexanizmi təşəkkül tapmışdır.  

I mexanizm fermer təsərrüfatlarına subsidiya formasında kredit güzəştləri 
verilməsidir. Bu mexanizm vasitəsilə fermer təsərrüfatlarının kommersiya 

banklarından aldıqları kreditin faizinin büdcə vəsaiti hesabına fermerlərin əvəzinə 

ödənilməsi təmin olunmuşdur.    
II mexanizm kiçik sahibkarlığa investisiya yardımının həyata keçirilməsidir. 

Bu məqsəd üçün dövlət büdcəsindən vəsait ayrılması nəzərdə tutulur. Bu vəsait 

sahibkarlığın prioritet istiqamətləri üzrə investisiya layihələrinə müsabiqə əsasında 


